საქართველოს ადგილობრივ თვითმმართველობათა ეროვნული ასოციაცია (ათეა) აცხადებს კონკურსს აშშ-ს საერთაშორისო  განვითარების სააგენტოს  (USAID) მიერ დაფინანსებული პროექტის (ხელშეკრულება AID-114-A12-00001) “საქართველოს რეგიონებში კლიმატის ცვლილებისადმი ადაპტაციისა და ზემოქმედების შერბილების ზომების ინსტიტუციონალიზაცია” ფარგლებში საბაზისო კვლევის კომპონენტის განსახორციელებლად.

საქართველოს ადგილობრივ თვითთმართველობათა ეროვნული ასოციაცია წარმოადგენს არასამთავრობო, არასამეწარმეო და არაპოლიტიკურ ორგანიზაციას, რომელიც აერთიანებს საქართველოს ადგილობრივი თვითმმართველობის ყველა ერთეულს

ასოციაციის მიზანია, ქვეყანაში ადგილობრივი თვითმმართველობის სისტემის სრულყოფა და ადგილობრივი დემოკრატიის განვითარება, სახელმწიფო ძალაუფლების დეცენტრალიზაცია და ადგილობრივი თვითმმართველობის ინსტიტუციების განვითარება.

2012 წელს საქართველოს თვითმმართველობათა ასოციაციის აღმასრულებელი საბჭოს გადაწყვეტილებით ჩამოყალიბდა რეგიონული პოლიტიკისა და მდგრადი განვითარების ცენტრი, რომელიც მიზნად ისახავს ადგილობრივი თვითმმართველობების დღის წესრიგში გარემოსდაცვითი  საკითხების ინტეგრაციას. ცენტრი  ადგილობრივ თვითმმართველობებს უწევს დახმარებას განახორციელონ  საქართველოს ორგანული კანონით  „ადგილობრივი თვითმმართველობის შესახებ“ და სექტორული კანონმდებლობის მიხედვით განსაზღვრული სხვადასხვა  ფუნქციები, რომელიც უკავშირდება ბუნებრივი რესურსების მართვას, ნარჩენების მართვას, სივრცით დაგეგმარებას, მდგრად განვითარებას და სხვა მსგავს საკითხებს.

ამჟამად ათეა რეგიონული პოლიტიკის და მდგრადი განვითარების ცენტრის საშუალებით ახორციელების USAID-ის მიერ დაფინანსებულ პროგრამას “საქართველოს რეგიონებში კლიმატის ცვლილებისადმი ადაპტაციისა და ზემოქმედების შერბილების ზომების ინსტიტუციონალიზაცია”

მეტი ინფორმაციისათვის იხილეთ ასოციაციის ვებ-გვერდი: www.nala.ge
კვლევის კომპონენტის  ტექნიკური დავალების ჩამოტვირთვა შესაძლებელია აქედან.
სხვა მნიშვნელოვანი დეტალები: დაინტერესებულმა პირებმა ან ორგანიზაციებმა უნდა შეიტანონ განაცხადი პროგრამის “საქართველოს რეგიონებში კლიმატის ცვლილებისადმი ადაპტაციისა და ზემოქმედების შერბილების ზომების ინსტიტუციონალიზაცია” ასისტენტის ნანა წიქვაძის სახელზე შემდეგ ელექტრონულ მისამართზე: vacancy@nala.ge 

განაცხადის შემოტანის ბოლო ვადაა ორშაბათი, 10 სექტემბერი, 2012, 13:00
ტექნიკური დავალება

ორგანიზაცია:
საქართველოს ადგილობრივ თვითმმართველობათა ეროვნული ასოციაცია (ათეა)

პროგრამის სახელწოდება:
USAID-ის მიერ დაფინანსებული პროგრამა - ხელშეკრულება AID-114-A12-00001 “საქართველოს რეგიონებში კლიმატის ცვლილებისადმი ადაპტაციისა და ზემოქმედების შერბილების ზომების ინსტიტუციონალიზაცია"

თანამდებობა:
საკონსულტაციო მომსახურება

კონტრაქტის სახეობა:
მოკლევადიანი დავალება

სამსახურის ადგილი:
საქართველოს რეგიონები

ხანგრძლივობა:
მაქსიმუმ ორი თვე

მდებარეობა:
საქართველოს რეგიონები

I. პროგრამის აღწერა
პროგრამის მთავარი მიზანია საქართველოს რეგიონებში კლიმატის ცვლილებისადმი ადაპტაცია და მისი ზეგავლენის შერბილება  ადგილობრივ და ეროვნულ დონეზე კლიმატის ცვლილებისადმი ადაპტაციისა და ზეგავლენის შერბილების ზომების ინსტიტუციონალიზაციის გზით.

პროგრამის მიზნები:

· კლიმატის ცვლილებისადმი ადაპტაცია და ზეგავლენის შერბილება, ადგილობრივი თვითმმართველობებისათვის ინსტიტუციური და ორგანიზაციული შესაძლებლობების შექმნის გზით;

· კლიმატის ცვლილებისადმი ადაპტაციისა და ზეგავლენის შერბილების ზომების პოპულარიზაცია ადგილობრივ დონეზე და კლიმატის ცვლილებასთან დაკავშირებული ადგილობრივი პრობლემების ინტეგრირება  შესაბამის ეროვნულ პოლიტიკაში;

· კლიმატის ცვლილების საკითხებზე ადგილობრივი თვითმმართველობების როლის გაზრდა  ადგილობრივ, ეროვნულ და საერთაშორისო დონეებზე დისკუსიებსა და გადაწყვეტილებების მიღების პროცესში.

· ადგილობრივ დონეზე არსებული კლიმატის ცვლილებისადმი ადაპტაციისა და ზეგავლენის შერბილებასთან დაკავშირებული ინიციატივების/ზომების მდგრადობის უზრუნველყოფა.

II. დავალების აღწერა
საქართველოს ადგილობივ თვითთმართველობათა ეროვნული ასოციაცია (ათეა) საჭიროებს საკონსულტაციო მომსახურებას საქართველოს ადგილობრივ მუნიციპალიტეტებზე ინფორმაციის შესაგროვებლად. კონსულტანტმა უნდა ჩაატროს შეხვედრები თითოეულ მუნიციპალიტეტში კლიმატის ცვლილების, გარემოს დაცვისა და სოფლის მეურნეობის სფეროში მოღვაწე ადგილობრივ სპეციალისტების მონაწილეობით.

ინფორმაციის შეგროვება უნდა მოხდეს არსებული კითხვარის და მეთოდოლოგიის საფუძველზე, აგრეთვე ჯგუფური დისკუსიების საშუალებით, რომლებიც შეხვედრების დროს ჩატარდება. პროგრამის გუნდის მიერ მოწოდებული შაბლონის (დაახლოებით 10 გვერდი) მიხედვით თითოეული მუნიციპალიტეტისათვის უნდა მომზადდეს ადგილობრივ დონეზე არსებული მდგომარეობის მოკლე ტექსტური ანალიზი შეგროვებულ ინფორმაციაზე დაყრდნობით. დაგეგმილია, რომ კონსულტანტი ჩაატარებს ერთ შეხვედრას თითოეულ მუნიციპალიტეტში მოცემული დავალების ფარგლებში.

დოკუმენტი უნდა მომზადდეს ქართულ ენაზე, თუმცა უპირატესობა მიენიჭებათ კონსულტანტებს, რომლებსაც შეეძლებათ დოკუმენტის ინგლისური ვერსიის წარდგენა.
კლიენტი მიზნად ისახავს კვლევის ხუთ ლოტად ჩატარებას:

ლოტი 1 – 
მუნიციპალიტეტები აჭარის ავტონომიურ რესპუბლიკაში;
ლოტი 2 -
მუნიციპალიტეტები გურიის მხარეში;
ლოტი 3 -
მუნიციპალიტეტები იმერეთის მხარეში;

ლოტი 4 -
მუნიციპალიტეტები რაჭა-ლეჩხუმი-ქვემო სვანეთის მხარეში;

ლოტი 5 -
მუნიციპალიტეტები სამეგრელო-ზემო სვანეთის მხარეში;
ლოტი 6 - 
მუნიციპალიტეტები სამცხე-ჯავახეთის მხარეში;
ლოტი 7 -
მუნიციპალიტეტები ქვემო ქართლის მხარეში;

ლოტი 8 - 
მუნიციპალიტეტები შიდა ქართლის მხარეში;

ლოტი 9 - 
მუნიციპალიტეტები კახეთის მხარეში.
კონსულტანტები არ არიან შეზღუდულნი მხოლოდ ერთ ლოტზე შეიტანონ განაცხადი მათი შესაძლებლობებიდან და მათი გუნდის შემადგენლობიდან გამომდინარე.

პროგრამა კონსულტანტს მიაწვდის თითოეულ მუნიციპალიტეტში საკონტაქტო პირის მონაცემებს, რომლებიც აღმოუჩენენ მას შემდეგი სახის დახმარებას:

· დახმარება შეხვედრების ორგანიზებაში;
· შეხვედრებში მონაწილეობა;

· წინასწარ მოგროვებული ინფორმაციის საფუძველზე შევსებული კითხვარები.

კანდიდატებმა თავად უნდა მოახდინონ ტრანსპორტირებასთან, კომუნიკაციასა და საცხოვრებელით უზრუნველყოფასთან დაკავშირებული ყველა საორგანიზაციო საკითხის გადაწყვეტა და ხარჯების ანაზღაურება და დაურთონ ეს ხარჯები თავიანთ განაცხადებს.

დავალების დაწყებამდე ყველა შერჩეული კონსულტანტი მიიღებს ინსტრუქციას და გაივლის მოკლე მოსამზადებელ კურსებს (მაქსიმუმ 2 დღე) ინფორმაციის შეგროვების და ანგარიშის მომზადების მეთოდოლოგიასთან დაკავშირებით. კონსულტანტმა უნდა გამოყოს დრო შეგროვებულ ინფორმაციაზე გამართულ დისკუსიაში მონაწილეობის მისაღებად, რომელიც გაიმართება თბილისში. ათეას გუნდი მიაწოდებს მას კითხვარისა და ანგარიშის შაბლონს. განსაზღვრულია, რომ დროის დანახარჯი თითო შეხვედრისათვის და ანგარიშის მომზადებისათვის არ აღემატება 3 დღეს თითოეული მუნიციპალიტეტისათვის. 

III. საკვალიფიკაციო მოთხოვნები

· ორგანიზაციას ან ინდივიდუალურ ექსპერტს უნდა ჰქონდეს კლიმატის ცვლილების, გარემოს დაცვის, სოფლის მეურნეობის ან სხვა მსგავს ფეროში მუშაობის გამოცდილება;
· სულ მცირე 5 წლიანი გამოცდილება ექსპერტიზის/საექსპერტო ანალიზის სფეროში, მათ შორის ინფორმაციის შეგროვების, ინტერვიუს ჩატარების და შეგროვილი მონაცემების ანალიზის განხრით;
· გარემოსდაცვითი ან მსგავსი პროგრამის/პროექტის განხორციელების გამოცდილება; 

· კომუნიკაციის კარგი უნარი; სტრესულ, დატვირთულ რეჟიმში მუშაობის უნარი;
· ინგლისური და ქართული ენების სრულყოფილი ცოდნა. რუსული ენის ცოდნას მიენიჭება უპირატესობა.
პრიორიტეტი მიენიჭებათ ადგილობრივ პირებს, რომლებიც ცხოვრობენ სამიზნე რეგიონებში და რომელთათვისაც ადვილად ხელმისაწვდომია სამიზნე ლოტში არსებულ მუნიციპალიტეტები.
IV. განაცხადის ფორმატი

განაცხადი უნდა მოიცავდეს შემდეგ ინფორმაციას, მაგრამ არ უნდა შემოიფარგლებოდეს მისით:

· ორგანიზაციის ან გუნდის შესაძლებლობათა აღწერა ან ექსპერტთა CV (ინდივიდუალური ექსპერტებისათვის);

· სამუშაოს შესრულების მეთოდოლოგია და მიდგომა;

· სამუშაოს განხორციელების გრაფიკი;

· ფასის შეთავაზება.
ხარჯების ანალიზი უნდა შესრულდეს ქვემოთ მოცემულ ფორმატში

